
Inside Story/ Video tronditése, vetura i pret rrugén motorit
dhe... Skandali me ekspertizat qé béné viktimén fajtor

16/09/2026 21:20

NEé ¢do aksident rrugor, sekondat e para jané vendimtare. Eshté momenti kur ngjarja

ende “jeton” né terren: né pozicionin e mjeteve, gjurmét e frenimit, démtimet dhe ¢do
detaj qé mé pas kthehet né prové.

Té parét gé mbérrijné jané patrullat e policisé, 1& cilat sigurojné zonén dhe japin ndihmén
e paré. Kur aksidenti ka pasoja té rénda, nis edhe faza hetimore: oficeri i policisé
gjyqésore, eksperti kriminalistik, ai autoteknik, dhe prokurori qé drejton procesin.

Por, né shumé raste, prokurori nuk shkon né vendngjarje, duke l1éné OPGJ-né té
plotésojé procesverbalin.

‘Duke gené prokurori né vendngjarje nuk ngushtohet dhe nuk merret vetém me element
shumé té vegjél dhe shumé té€ ngushté té aksidentit, por e zgjeron gamén e hetimit, pér
té nxjerré pérgjegjés edhe personat qé pérgjigjen pér rrugén, ose mé sakté entin pronar
té rrugés, ku né rastin konkret mund té jeté njéheré drejtoria e rrugéve, njéheré bashkia,
né varési té faktit ku ka ndodhur aksidenti. Dhe né rast se hetimet kryhen té thella dhe té
plota shmang dhe eviton edhe aksidentet e tjera’, u shpreh ish-prokuror, Eugen Beci.

"Procesverbali i kéqyrijes sé vendit té ngjarjes nga policia rrugore gé shkon né
vendngjarje éshté elementi kryesor nga e cila bazohet pastaj zgjidhja e asaj ngjarjeje gé
ka ndodhur né rrugé. Fatkeqgésisht ne e shohim né rrugé qé ka shumé mangési né
kéqyrjen e vendit té ngjarjes. Ne béjmé kéqyrje nga kéto baziket ku caktohet njé piké
referimi, sa metra éshté njéra gomé sa metra éshté njé gjurmé né rrugé’, u shpreh
Gedeon Dudushi

NEé teori, kjo éshté faza ku ndértohet e vérteta e aksidentit. Por né praktiké krijohen
hapésira gé ngrené piképyetje. Akoma mé keq, pérgjegjésité lihen ménjané duke
inkurajuar abuzuesit e réndé té rrugés qé ia hedhin lehté.

Nga analiza e disa vendimeve gjygésore dhe dosjeve hetimore, rezulton se né disa raste
dokumentimi i vendngjarjes nuk pasgyron plotésisht realitetin e terrenit.

"Tani akti i ekspertimit sipas ligjit éshté njé prové si té gjitha provat e tjera g€ mblidhen
né njé dosje, dhe thuhet se nuk ka njé vieré determinante. Por né fakt ajo éshté vlera
determinante. Sepse ¢faré do té thoté njé gjyqtar apo njé prokuror, kur njé ekspert apo
njé grup ekspertésh pércaktojné qé fajésia éshté e kétij personi’, u shpreh Gedeon
Dudushi.

“Gjykimet e ¢éshtjeve té aksidenteve rrugore, pérbéjné céshtjet mé té véshtira pér
gjykatén pikérisht pér shkak té pasojave njerézore qé kané kéto raste. Nga njéra ané
éshté humbja e jetés sé personit dhe dhimbja e familjaréve gé duhet théné nuk mund té
zhbéhet térésisht né asnjé vendim gjygésor, por nga ana tjietér gjykata ka detyrimin gé
té vierésojé céshtjen me objektivitet duke u bazuar né ligjin e zbatueshém” u shpreh

gjyqtari, Xhuljo Doku.

Por, problemi mé i ndjeshém né hetimin e vdekjeve nga aksidentet shfaget mé voné: kur
e njéjta ngjarje analizohet nga eksperté té ndryshém dhe prodhon pérfundime té
ndryshme.

NE disa dosje, mbi té njéjtat prova kryhen disa ekspertiza g& nuk pérputhen me njéra-
tjetrén, duke ndryshuar edhe pérgjegjésiné e drejtuesve 1& mjeteve.

Njé rast konkret e ilustron qgarté kété problematike.

Mé 19 gusht té vitit 2025 u pérfshiné né njé aksident Albert Agaj, i cili drejtonte njé Ford
Fiesta, dhe njé motor BME me drejtues shtetasin Gazment Gropa.

Sipas dosjes hetimore, né ekspertizén e paré autoteknike pérfundimi &shté i preré:
drejtuesi i Ford Fiesta nuk ka kryer asnjé shkelje té rregullave té garkullimit rrugor.

NEé akt thuhet: “Nga Albert Agaj nuk ka shkelje té rregullave té qarkullimit rrugor.”

Pérkundrazi, pérgjegjésia i atribuohet drejtuesit t& motorit, i cili sipas ekspertéve ka
qarkulluar me shpejtési rreth 110-120 km/h, nuk ka respekiuar distancén e sigurisé dhe
nuk ka mundur té kontrollojé mjetin né kohé.

NE kété fazé, tabloja &shté e qarté: motori paraqitet si shkaktari i aksidentit.
Por situata ndryshon rrénjésisht mé voné.

Familjarét kundérshtojné ekspertizén dhe dorézojné né prokurori pamje filmike t&
aksidentit. Ky element rezulton vendimtar, pasi sjell njé rishikim té ploté t& ngjarjes.

N& ekspertizén e dyt&, nga analiza e videos, del njé fakt gé nuk ishte evidentuar mé
paré: Ford Fiesta nuk géndron né korsiné e tij, por kryen njé manovér kthimi majtas pér
té hyré né njé rrugé dytésore, né momentin kur motori po afrohej.

Kjo ndryshon krejt interpretimin e aksidentit....

"Pérsa i pérket kamerave pastaj éshté njé nga elementét mé té réndésishém qé duhet
té ndodhé qé policia duhet té keté prioritare marrjen e kamerave, dhe té marri kamerén
jo vetém né momentin e ndodhjes sé aksidentit, por né njé plan edhe mé té gjeré se si
éshté sjellje e kétjj drejtuesi mjeti, edhe né njé spektér mé té gjeré. Sepse nga ajo ti
kupton edhe sesi ai ka vazhduar té lévizé né rrugé”, u shpreh gjyqtari, Xhulje Doku.

Ekspertiza e dyté arrin né pérfundimin se drejtuesi i Ford Fiesta ka kryer disa shkelje t&
rénda: ka shkelur sinjalistikén horizontale, ka kryer manovér té ndaluar dhe nuk i ka
dhéné pérparési mjeteve gé vijné pérballé. Pra, nga njé drejtues pa shkelje né
ekspertizén e paré, ai rezulton shkaktari i aksidentit.

Mé tej, ekspertét analizojné dinamikén né sekonda: nga hyrja né korsiné e kundért deri
né pérplasje kalojné vetém rreth 1.5 sekonda, ndérsa motori ndodhej aférsisht 50 metra
larg.

NEé llogaritjet e frenimit, ata theksojné se edhe nése motori do té kishte gené brenda
kufijve té shpejtésisé, distanca nuk do té mjaftonte pér shmangien e pérplasjes.

Kjo b&het baza mbi 1€ cilén prokuroria arrin né pérfundimin se pérgjegjésia bie mbi
drejtuesin e Ford Fiesta, pasi manovra e tij &shté faktori vendimtar i aksidentit.

Ky rast ngre njé problem mé t& madh se vet& ngjarja.

Si éshté e mundur qé mbi t& njéjtat prova, 1€ njéjtin vend aksidenti dhe t& njéjtat mjete,
té arrihen dy pérfundime krejtésisht t& kundérta?

NE& njé version, njé drejtues rezulton i pafajshém. Né& tjetrin, i njéjti drejtues del shkaktar i
aksidentit fatal.

A munguan prova né momentin e paré? A u dokumentua né ményré té paploté
vendngjarja? Apo pamijet filmike zbuluan elemente qé ndryshuan interpretimin e
ngjarjes? Praktikisht, ekspertiza pércakton fajtorin e pér pasojé, pérgjegjésiné penale.
Nisur nga praktikat népér gjykata, ekzistenca e disa akteve gé rrézojné njéri tjetrin pér té
njéjtén ngjarje, éshté tregues i qarté i njé skeme t& madhe korruptive gé pérdoret nga
vrasésit né timon pér ti ikur pérgjegjésive...

"Ajo gé cedon momentalisht, éshté mungesa e theksuar e ekspertéve profesionisté té

mos ta béjné né periudhén hetimore, sepse do té kishte njé reagim mé té shpejté, mund
té kishim njé fajési direkte, mund té kishim njé riespektim té rrugés nga eksperté té
specializuar’, u shpreh avokati Bledar Meminaj.

“"Pér familjarét e viktimave té aksidenteve rrugore humbja éshté e madhe dhe e
parikuperueshme, prandaj kérkohet qé hetimi paraprak dhe gjykimi penal pér kéto raste
té jeté | shpejté dhe me efiktivitet, né ményré qé drejtésia pér ngjarje té tilla té rénda té
mos vonoj’, u shpreh gjyqtari, Xhuljo Doku.

